ORDENANZA REGULADORA DA PRESTACION PATRIMONIAL DE CARACT!ER PUBLICO NON TRIBUTARIA POLO
SERVIZO DE DEPURACION E SANEAMENTO NO TERMO MUNICIPAL DA CORUNA

CAPITULO I.- NATUREZA, OBXECTO E FUNDAMENTO
ARTIGO 1. FUNDAMENTO E OBXECTO

1. En uso da facultade concedida polo artigo 31.3 da Constitucién e polo artigo 105.2 da Lei 7/85, do 2 de abril,
Reguladora das Bases do Réxime Local, e de conformidade co disposto no artigo 20.6 do Real Decreto Lexislativo
2/2004, do 5 de marzo, polo que se aproba o texto refundido da Lei Reguladora das Facendas Locais en relacion coa
Disposicion adicional primeira da Lei 58/2003 do 17 de decembro, Xeral Tributaria, o Concello da Corufia establece
unha prestacion patrimonial de caracter publico non tributario como contraprestacion pola prestacion do servizo
publico de depuracién e saneamento no Termo Municipal da Corufia, a que se refire o artigo 20. 4 r) do propio Real
Decreto Lexislativo, que se rexera pola presente Ordenanza.

As tarifas e demais dereitos econdmicos, pola prestacion dos servizos que se citan no apartado seguinte, tefien a
condicion de prestaciéns patrimoniais de caracter publico non tributario, de acordo co artigo 20.6 do texto refundido
da lei reguladora das facendas locais, aprobado por Real Decreto Lexislativo 2/2004, do 5 de marzo, en redaccion
dada pola Lei 9/2017, do 8 de novembro, de Contratos do Sector Publico.

2. A prestacién de servizos obxecto das tarifas e demais dereitos econdmicos regulados na presente ordenanza son
a depuracién e saneamento de augas residuais de orixe doméstica, asimilable a doméstico e non doméstico.

Ditos servizos publicos prestaranse pola entidade EDAR BENS SA, sociedade mercantil de capital publico
integramente subscrito polo Concello da Corufa a través da Empresa Municipal de Augas da Corufia ( EMALCSA), o
Concello de Arteixo, o Concello de Cambre, o Concello de Culleredo e o Concello de Oleiros.

3. En xeral, todos aqueles servizos propios obxecto desta Ordenanza que sexan provocados polos interesados ou
que especialmente redunden no seu beneficio, ainda cando estes non solicitaren a sta prestacién e que, sendo de
competencia municipal, tefian caracter obrigatorio en virtude de precepto legal ou regulamentario.

ARTIGO 2. OBRIGADOS AO PAGO

Respecto do servizo de depuracidn e saneamento de augas residuais, estan obrigados ao pago os titulares do contrato
de subministracion de auga potable, solicitantes ou destinatarios dos servizos, entre 0s que se incluiran os que utilicen
pozos ou captacions subterraneas propias. Seran responsables subsidiarios do pago os propietarios dos inmobles,
quen podera repercutir no seu caso, as cotas sobre os respectivos beneficiarios da subministracion ou servizos
regulados nesta ordenanza.

Respecto ao servizo de limpeza de fosas sépticas, pozos negros ou verteduras non canalizadas, os propietarios das
instalacions nas que se presta.

En xeral, estaran obrigados ao pago aqueles que reciban a prestacion do servizo de recepcion obrigatoria de
depuracion e saneamento de augas residuais.

CAPITULO II.- CUANTIFICACION DAS TARIFAS
ARTIGO 3. SERVIZO DE DEPURACION E SANEAMENTO

1. O prezo pola prestacion do servizo de depuracion e saneamento de augas residuais deste servizo estara constituido
por dous elementos tarifarios: un de caracter fixo pola dispofiibilidade do servizo de depuracién e saneamento, e outro
de carécter variable en funcion da sua utilizacién efectiva medida polo volume, expresado en metros cubicos, de auga
consumida.

1.1.- COTA FIXA

En concepto de cota fixa da tarifa por dispofiibilidade do servizo, e como cantidade fixa aboable periodicamente a todo
subministro en vigor, aplicaranselle os importes mensuais que se indican na Téboa 1.

No caso de que varias vivendas, ou locais, sirvanse dun mesmo contador, o valor que corresponda aplicar sera o da
cota fixa segundo a Taboa 1 para cada unha das vivendas e/ou locais.
Taboa 1. Tarifas por cota fixa

USO DOMESTICO 0,50 €/mes
USO ASIMILABLE A DOMESTICO 0,50 €/mes

USO NON DOMESTICO 0,50 €/mes

No caso de subministraciéns eventuais controladas por contadores mobiles, e obras, en concepto de cota por
dispofiibilidade do servizo, e como cantidade fixa aboable periodicamente, aplicaranselle os importes mensuais
definidos na Taboa 1.

A estes efectos, entenderase por uso doméstico, asimilable a doméstico e non doméstico o definido para tales
conceptos no artigo 2 da Lei 9/2010, de Augas de Galicia.

1.2.- COTA VARIABLE

1.2.1.- USOS DOMESTICOS

No caso de subministracions catalogadas especificamente como USO DOMESTICO, ou ASIMILABLE A
DOMESTICO, establécese un prezo por metro cubico de auga consumida cuxo orixe poida ser da rede municipal de

auga potable ou de calquera pozo ou captacion subterranea, segundo a Taboa 2.

Téboa 2. Tarifas por bloques DOMESTICO

BLOQUE €/ m3

Bloque 1.- Ata 6 m3/mes 0,28 €/ m3
Bloque 2.- De 7 a 15 m3/mes 0,28 €/ m3
Bloque 3.- Mais de 15 m3/mes 0,28 €/ m3

A efectos de calculo de cada bloque, o periodo mensual enténdese referido a 30 dias.
1.2.1.1) TARIFAS REDUCIDAS E EXENTAS
A. TARIFA REDUCIDA EN FUNCION DO N° DE HABITANTES POR VIVENDA.

A determinacion de tarifa DOMESTICA para aqueles casos que se acredite que a vivenda estea ocupada por 4
persoas ou mais, efectuarase mediante a modificacién do limite do bloque 1 e eliminacién do blogue 3.

A modificacion do consumo aplicable ao bloque 1 realizarase de acordo coa expresion: Limite superior bloque 1=2 *
h, sendo h o niumero de habitantes legalmente recofiecidos da vivenda, e sempre para un valor superior a 3. O resto
de consumo liquidarase de acordo co prezo establecido para o bloque 2. Todas as solicitudes por este concepto,
deberan ser renovadas cada dous anos. Caso de non facerse, a reducién quedara sen efecto.

Para acreditar o nimero de habitantes da vivenda, o titular do contrato e/ou usuario debera presentar a seguinte
documentacion:

- Autorizacion do titular/usuario para a verificacion pola entidade subministradora dos datos actualizados do
Padron de habitantes.

- Certificacion do titular/usuario do Padrén de habitantes.

As acreditaciéns teran unha validez de dous anos desde a data da sta presentacién e seran efectivas a partir do
seguinte periodo de facturacion a devandita data.

O beneficiario desta tarifa tera a obrigacién de comunicar a entidade subministradora as modificaciéns que se
produzan no nimero de habitantes da vivenda, sendo efectivas desde o seguinte periodo & data de comunicacién. A
entidade subministradora podera comprobar en calquera momento o cumprimento das condicions que dan lugar &
presente reducion.

B. TARIFA EXENTA PARA OS BENEFICIARIOS DA RENDA DE INSERCION SOCIAL DE GALICIA E REXIMES
PROTECTORES SIMILARES

Aplicarase tarifa a 0 euros, nos consumos domésticos, aos usuarios que sexan beneficiarios da Renda de Insercién
Social de Galicia e os acollidos a réximes protectores de caracter publico analogos ao mencionado.

C. TARIFAS REDUCIDAS PARA FAMILIAS CON ESCASOS RECURSOS EN FUNCION DO INDICADOR PUBLICO
DE RENDA DE EFECTOS MULTIPLES.

Aplicarase tarifa a 0 euros, nos consumos domésticos, para o usuario que acredite que os ingresos familiares, obtidos
por calquera concepto, non superan o Indicador Publico de Renda de Efectos Multiples (IPREM).

Naqueles casos nos que o usuario acredite que os ingresos familiares, obtidos por calquera concepto, non superan a
cantidade de multiplicar o Indicador Publico de Renda de Efectos Mltiples ( IPREM) por 1,5, a tarifa serd o resultado
de multiplicar o coeficiente de 0,25 pola tarifa prevista para os consumos domésticos.

Para ter dereito & obtencién destes beneficios, o interesado debera cumprir os seguintes requisitos:

- Que o usuario sexa titular do contrato de subministro.
- Que o usuario se atope empadroado e resida na vivenda para a que solicita o beneficio.

Os ingresos familiares entenderanse como ingresos na unidade convivencial, entendendo por tales todos os dos
empadroados na vivenda, asi como os daqueles que residan habitualmente naquela e poidan xustificarse por calquera
medio valido en Dereito.

A efectos do calculo dos ingresos consideraranse os do exercicio da solicitude da bonificacién no caso de pensiéns
ou prestacidns sociais e 0s do exercicio anterior no caso de salarios ou outros rendementos. Estes exercicios seran
os de comparacion co IPREM.

D) TARIFA REDUCIDA PARA FAMILIAS NUMEROSAS OU MONOPARENTAIS

No caso de que a vivenda pertenza a unha familia numerosa ou familia monoparental , a cota tributaria sera o resultado
de multiplicar o coeficiente de 0,5 pola tarifa prevista para as vivendas

Norma comun aos apartados B, C) e D)

A reducidn e exencidn da tarifa, regulada nos apartados B) ,C) e D) anteriores tera unha duracion de dous anos desde
a sUa concesion. Para a sua renovacion deberan presentarse 0s mesmos documentos que para a sta concesion
actualizados. O beneficiario desta tarifa terd a obrigacién de comunicar & entidade subministradora as modificacions
que se produzan nas circunstancias que deron lugar & sta concesion. A entidade subministradora podera comprobar
en calquera momento o cumprimento das condiciéns que dan lugar & presente reducion.

1.2.2.- USOS NON DOMESTICOS

No caso de subministraciéns catalogadas como USOS NON DOMESTICOS, & dicir os denominados COMERCIAIS,
INDUSTRIAIS e os ligados a ORGANISMOS OFICIAIS, establécese un prezo por metro cubico de auga consumida
cuxo orixe sexa da rede municipal de auga potable ou de calquera pozo ou captacion subterranea, distribuido en catro
bloques segundo a taboa seguinte:

Taboa 3. Tarifas por bloques NON DOMESTICO

BLOQUE €/ m3

Bloque 1.- Ata 25 m3/mes 0,35€/ m3
Bloque 2.- De mais de 25 ata 51 m3/mes 0,35 €/ m3
Bloque 3.- Méis de 51 ata 200 m3/mes 0,35 €/ m3
Bloque 4.- Méais de 200 m3/mes 0,35 €/ m3

Asi mesmo, establécese para os consumos en USOS DE INSTALACIONS CONTRA INCENDIOS unha tarifa tnica
de 0,35 €/ m3, sempre que os consumos medidos na instalacidn non fosen utilizados na extincién de incendios e este
feito poida ser debidamente xustificado. Os prezos correspondentes as subministraciéns contratadas para este uso,
liquidaranse e recadaran polos mesmos periodos € nos mesmos prazos que as da subministracién ordinaria do
inmoble correspondente, podendo ser liquidalas nun sé recibo.

Por cada m3 de verteduras de augas pluviais de actividades comerciais, industriais ou de servizos sometidos a
autorizacion de verteduras a Rede Municipal de Saneamento, que non contan con sistema separativo de augas
pluviais e fecais e que realicen vertidos & rede de augas fecais establécese unha tarifa tnica de 0,14 €/ m3.

No caso de que as fincas ou actividades dispuxesen do servizo de rede de sumidoiros e non do servizo de augas,
tomarase como base impofiible a que figure nos Padréns das Contribuciéns Territoriais Rustica e Urbana. Se non
figurasen en tales documentos, a base determinarase en funcion da valoracion realizada por técnicos municipais.
Tarifa reducida por desproporcion entre auga consumida e uso do servizo de rede de sumidoiros

Naquelas actividades en que se xustifique mediante a achega dos estudos técnicos oportunos, a existencia dunha
manifesta desproporcién entre o volume de auga consumida e a utilizacién do servizo de rede de sumidoiros, a tarifa
que sexa de aplicaciéon multiplicarase polo coeficiente 0,6.

1.3.- VERTEDURAS NON CANALIZADAS

No caso da prestacion do servizo de recollida e tratamento de verteduras non canalizadas, segundo se definen e
regulan na Ordenanza de Vertedura e do Servizo Municipal de Saneamento do Concello da Corufia, establécese un
prezo distribuido en tres bloques segundo a taboa seguinte e en funcién do volume vertido:

Taboa 4. Tarifas por bloques por VERTEDURAS NON CANALIZADAS

BLOQUE €
Bloque 1.- Verteduras de caudais menores a 3 m3 1515 €
Bloque 2.- Verteduras de caudais entre 3 m3 e 9 m3 47,96 €

Bloque 3.- Verteduras de caudais entre 9 m3 e 15 m3 97,09€
Servizo de baleirado e transporte de fosas sépticas realizado por Edar Bens SA, por cada hora ou fraccion 100 €.
Aos todos os importes recolleitos neste CAPITULO seralles de aplicacion o Imposto sobre Valor Engadido en vigor.

CAPITULO lll.- FACTURACION, PERIODO DE PAGO E OBRIGACIONS DO USUARIO
ARTIGO 4.- FACTURACION

1. A facturacién do servizo de subministracion de auga potable, e por tanto do servizo de depuracién e saneamento
de augas residuais, realizarase trimestralmente cando o contador sexa de calibre inferior a 65 mm. ou con caudal
nominal instalado inferior a 40 m*¥ h, e mensualmente en calibres de 65 mm. e superiores, ou con caudais nominais
instalados de 40 m¥ h en diante. Con todo cando a conveniencia do servizo ou circunstancias excepcionais
sobrevidas, fixéseno preciso, podera modificarse a periodicidade da facturacién que non sera inferior a un mes nin
superior a 3 meses. Toda modificacion levara aparellada a obrigacion de dar publicidade & sta implantacion, tanto de
forma individual como colectiva.

2. A liquidacion realizarase aplicando ao consumo que sinale o contador as tarifas vixentes. Nos periodos de
facturacion en que estivesen en vigor distintas tarifas, a liquidacion efectuarase por prorrateo. Unha vez iniciada a
prestacion do servizo, a facturacién realizaraa a EMALCSA de forma periodica, dispofiendo os destinatarios, dos
prazos que determina o Artigo 13 desta Ordenanza para efectuar o seu pago.

ARTIGO 5.- MEDICION DE CONSUMOS

Nas subministracions controladas por contador, o cal estara situado en zona de uso comun do inmoble de facil e libre
acceso, liquidarase como consumo o que acuse devandito aparello. Se no momento de tomar lectura obsérvase que
o contador esta avariado ou funciona con irregularidade, liquidaranse os consumos durante o tempo que se mantefia
esta situacion, de acordo co especificado no Regulamento para a Prestacion do Servizo de Abastecemento de Augas.
Se non se desen as circunstancias contempladas, facturarase un consumo equivalente & capacidade nominal do
contador por 35 horas de utilizacién mensual. O anterior procedemento de facturacion, sera tamén de aplicacion nos
supostos de imposibilidade de lectura por calquera causa. O consumo facturado neste caso, considerarase a conta e
regularizarase nas proximas e sucesivas lecturas que se efectien, sempre que no momento da sua toma, o contador
funcione con normalidade, quedando como liquidacién definitiva en caso contrario. Nas subministraciéns realizadas
desde un pozo ou captacion subterranea, o titular do mesmo debera acreditar e comunicar fehacientemente a Edar
Bens SA os consumos frimestrais reais habidos. En caso de ausencia de datos e/ou notificacion dos mesmos, 0
consumo que se aplicara ao cobro sera ao declarado para o abono do Canon da auga da Xunta de Galicia, ou no seu
caso, 0 volume méximo anual de captacion autorizado por Augas de Galicia, sen prexuizo de que se poidan levar a
cabo aforamentos para determinar se estes caudais correspdndense cos reais.

ARTIGO 6.- SUBMINISTRACIONS TEMPORAIS

Cando unha subministracién temporal realicese sen contador, aplicaranse para a facturacion os volumes que se
pacten previamente no contrato de subministracion. Estes determinaranse por técnicos da EMALCSA E EDAR BENS
SA en funcién dos usos concretos a que se destine e os datos achegados polo usuario sobre as instalaciéns de que
dispon.

ARTIGO 7.- OBRIGACIONS DO USUARIO
Todo usuario do servizo de depuracion e saneamento de augas residuais vén obrigado a:
1. Abonar o importe en funcién dos consumos efectuados, con arranxo &s tarifas vixentes en cada momento,

ainda cando os consumos orixinaronse por fugas ou avarias, defectos de construcién ou conservacion das
instalacions interiores.

2. Manter en todo momento os datos persoais do titular actualizados, asi como comunicar cambios de nome
ou sucesién na titularidade do contrato.

3. Manter os equipos de medida da subministracién en bo uso, tanto se son de propiedade do usuario coma
se son propiedade da EMALCSA. No caso de que a empresa subministradora do servizo detecte indicios
de mal funcionamento do contador e asi llo comunique ao usuario, este tera a obrigacion de facilitar a sua
substitucion para que EMALCSA poida asegurar a correcta medicion da subministracion. Iso sera asi
independentemente de cal sexa o propietario do equipo de medida.

4. Interesar a baixa da subministracion que tefia concedido, cando se transmita a propiedade do inmoble
abastecido, ou o titulo xuridico en virtude do cal ocupase o inmoble e por tanto gozase do servizo.

No caso de que o transmitente non interesase a baixa, esta fornecera efecto no momento en que se produza o alta
do novo titular do contrato de abastecemento de auga, subsistindo mentres tanto a obrigacion de pago do titular
anterior, ainda que EMALCSA ou EDAR BENS SA poderan considerar obrigado ao pago a quen efectivamente se
beneficie do servizo sen prexuizo de accidnelas pertinentes.

O cliente podera dar por terminado en calquera momento o seu contrato, sempre que comunique expresamente a
EMALCSA ou EDAR BENS SA esta decisidén cun mes de antelacion. Naqueles casos en que sexa necesario acceder
& leira para poder retirar ou precintar o contador, e no seu caso localizar a acometida, é obrigacién do peticionario da
baixa facilitar o acceso ao operario da EMALCSA. Se a baixa demorasese ou non puidese realizarse por problemas
de acceso, é dicir por causa imputable ao cliente, a subministracion seguiranselle virando as facturas correspondentes
ata a baixa efectiva do mesmo.

No caso de consumos mébiles deberase presentar mensualmente en EMALCSA o contador para a sta lectura, cando
a mesma fose contratada para tomar auga en distintos lugares.

ARTIGO 8.- PRAZO DE PAGO E RECARGAS.

Ao amparo do establecido no artigo 2.2 do Real Decreto Lexislativo 2/2004, do 5 de marzo, polo que se aproba o texto
refundido da lei reguladora das facendas locais e artigo 62.1 da Lei 58/2003, do 17 de decembro, Xeral Tributaria o
prazo de pago das facturas fixase en 60 dias desde a data de emision, debendo quedar constancia deste na propia
factura. Transcorrido 0 prazo de pago antes fixado sen que se abonou a factura e sen requirimento previo seran
aplicables as recargas establecidas no artigo 27.2 da Lei Xeral Tributaria.

En todo caso, transcorrido o prazo de doce meses desde a data de emisién da factura, sen que esta fose abonada, a
entidade subministradora trasladara ao Concello as débedas pendentes de pago para que este inicie os
procedementos de recadacion correspondentes.

DISPOSICION TRANSITORIA

Primeira: A partir do 1 de xaneiro e ata 0 31 de marzo do 2022 poderan presentarse solicitudes para que sexan de
aplicacién no exercicio 2022, as tarifas reducidas para familias numerosas ou monoparentais. Unha vez rematado o
dito prazo, as solicitudes teran efectos para o periodo impositivo seguinte.

O Servizo de Xestion Tributaria remitira as solicitudes que cumpran a condicién de familia numerosa ou monoparental
a entidade correspondente para a xestion dos recibos.

DISPOSICION FINAL. A presente ordenanza, que consta de oito artigos, foi aprobada polo pleno en sesion celebrada
0 4 de novembro de 2021, entrara en vigor o dia 1 de xaneiro de 2022 e sera efectiva en tanto non se acorde a sua
modificacion ou derrogacion.



